
Riziki yupo mlimani.
Bali hako furahani.
Amejawa na huzuni.
Ana nini maskini?



Riziki una kisirani?
Walalama kitu gani?
Umefanya jambo gani?
Huna raha maskini!



Mimi sina kisirani.
Mbwa wangu simuoni.
Hayupo hapa kilimani.
Yuko wapi maskini?



Mbwa wako humuoni?
Angalia kote pembezoni.
Ama ameshuka chini?
Mbwa wako maskini.



Pembezoni kote simuoni.
Labda amekwenda chini.
Nateremka kuangalia chini.
Mbwa wangu maskini.



Hata chini simuoni.
Amepatwa jambo gani?
Kunitoroka hapa nyumbani.
Mbwa wangu maskini.



Chungulia huko kisimani.
Anaweza kuwa ndani.
Mtafute kwa makini.
Mbwa wako maskini.



Kweli yumo kisimani.
Amelala hoi taabani.
Kaumia sana mguuni.
Mbwa wangu maskini.



Hawezi kukanyaga chini.
Nimpe huduma gani?
Angalau apate ahueni.
Mbwa wangu maskini.



Kaumia sana mguuni!
Hawezi kukanyaga chini!
Mkande apate ahueni.
Mbwa wako maskini.

Kama angetulia nyumbani.
Kamwe asingekuwa matatani.
Wala kutumbukia kisimani.
Mbwa wangu maskini.

Muone amepata ahueni.
Sote tumo furahani.
Sipo tena mashakani.
Mbwa wangu muoneni.

Mazoezi
A.Jibu maswali yafuatayo

1.Neno maskini lina maana gani katika utenzi
huu?

2.Riziki alimpenda sana Mbwa wake, je wewe
unampenda mnyama gani? na kwa nini
unampenda?

3.Kwanini Mbwa wa Riziki aliingia matatani?

4.Binti aliyemsaidia Riziki kutafuta Mbwa alimpa
ushauri gani?

Zoezi B: Jedwali la maneno

Tafuta maneno yafuatayo kutoka katika hilo jedwali la
hapo juu.

KWENDA KULIA KWENDA CHINI MSHAZARI
1.Kusanyika 1.Manyoya 1.Chura
2.Bawa 2.Chuma 2.Zeeka
3.Ramani 3.Fenesi 3.Rashid
4.Herufi 4.Imbisha 4.Chai
5.Jeshi 5.Ratiba

6.Tosha 7.Cheza

7.Chumbani 8.Maji

8.Shambani

Zoezi C:

Jibu maswali yaliyo kwenye visanduku vifuatavyo
kuonesha mtiririko wa hadithi ulivyokuwa.

1. Jina la hadithi ni?

2. Mwandishi wa hadithi hii ni
NANI? ..o

3. Wahusika

Nani wametajwa katika
hadithi hii?

4. Matukio

Ni matukio gani
yamejitokeza kwenye

matatizo
Wahusika waliotajwa kwenye
hadithiwalifanya mambo gani
kutatua matatizo waliyokuwa
nayo?

Lottt hadithi?
Lt Lo

5. Wahusika walivyotatua 6. Suluhisho

1.Je,wahusika
wameweza kututatua
tatizo lililojitokeza?

2.Ni  jambo gani
linaloonyesha
wameweza  kutatua
tatizo lililojitokeza?

MSAMIATI
Kisirani:Hali ya kutokuwa na furaha au ucheshi.

Lalama: Lalamika.

Ahueni: Hali ya kupata nafuu.

Pembezoni: Kandokando ya mahali au kitu.
Taabani: Kuwa katika hali mbaya sana ya ugonjwa.
Kanda: Minya minya kwa mkono.

Mashakani: Ingia katika matatizo.

Matatani: Ingia au tia matatani.

